
2021-yil 15-iyun, seshanba, 69 (23.505)-son

Ички 
интизоми кучли 

инсон µеч 
іачон 

баµона, важ 
ахтармайди

Кун µикмати

zarafshonbot

Журналист ва блогерлар туман-
даги “Худойбердиев Озод Шодиевич” 
фермер хўжалиги томонидан 2017 
йилда ташкил этилган 4 гектар май-
дондаги анор плантацияси билан та-
нишди. Фермер Ориф Худойбердиев 
Сурхондарё, Қашқадарё вилоятининг 
серҳосил ва иқлимга мос келадиган 
навларини келтириб, синов тариқа-
сида парваришлаб кўрди. Натижа 
ёмон бўлмади, ҳаттоки кутилгандан 
ҳам ортиқ самарадорликка эришил-
моқда. Ернинг юмшоқлиги туфайли 
янги анор кўчатларидан ўтган йил-
нинг ўзида 7-8 тонна мева олинган. 
Кўчатлар тўлиқ ҳосилга кирганда эса 
гектаридан 70-80 тоннагача ҳосил 
олинади. Мевалар ҳозирда ички 
бозорга сотилаётган бўлса, хорижда 
ҳам анорга талаб ўсиб бормоқда. 
Хўжаликда тажриба тариқасида 25 
сотих майдонда малина етиштириш 
ҳам синовдан ўтказилмоқда. 

Тумандаги “Сиёб Шавкат Орзу” 
кўп тармоқли фермер хўжалигида 
100 гектар майдондаги интенсив 
боғда тўлиқ томчилатиб суғориш 

технологияси жорий этилган. Бу сув 
сарфини камайтириш билан бирга 
ҳосилдорликнинг ҳам сезиларли 
ортишига имкон беради. 

- Туманимизда 12 минг 61 гектар 
қишлоқ хўжалигида фойдалани-
ладиган ер майдони бор ва унинг 
2626 гектари ток, 881 гектари боғ ва 
бошқа экинлар, - дейди туман ҳокими 
ўринбосари Норпўлат Мирзаев. – 
Сувга бўлган эҳтиёжи бир сонияда 5 
минг куб метрни ташкил этади. Шу 
боис тежовчи технологиялар жорий 
қилиниб, сув 3-4 баробаргача иқтисод 
қилиняпти ва ҳосилдорлик салмоғи 
ортяпти. Йил бошидан буён 240 гектар 
майдонда бундай ускуна ўрнатилган 
бўлса, йил якунигача яна 520 гектар 
майдон тежамли далага айланади. 
Жорий йилда туманимизда мева-са-
бзавот, картошка, узумдан 140 минг 
тонна ҳосил етиштириш кутилмоқда. 
Шундан 25 минг тоннадан ортиғини 
экспорт қилиш режалаштирилган. 

Шунингдек, 25 та чорвачилик, 
паррандачилик, балиқчиликка 
ихтисослашган хўжалик фаолият 
юритмоқда. Биргина чорвачилик 

хўжаликларида 4100 бош наслли 
қорамол, 1,5 миллион бош парранда 
боқилмоқда. Картошкачилик класте-
ри ташкил этилиб, маҳсулотни шу 
ернинг ўзида қайта ишлаш лойиҳа-
лари ишлаб чиқилмоқда. 

Тумандаги “Акмал Тошпўлато-
вич” кўп тармоқли фермер хўжали-
гида ҳам қатор лойиҳалар амалга 
оширилмоқда. 2016 йилда 5 гектар 
ерда 4 нафар ишчи билан фаолият 
бошлаган хўжаликда бугун маҳсу-
лот етиштириш билан бирга, қайта 
ишлаш тармоқлари ҳам ривожлана-
ётир. 

- Ҳозирда хўжалигимиз тасарру-
фидаги ерлар 90 гектарга ва дои-
мий ишчиларимиз сони 80 нафарга, 
мавсумий ишчиларимиз сони 250 
нафарга етди, - дейди хўжалик иш 
бошқарувчиси Ражаббой Ҳайитов. – 
Хўжалигимиз асосан чорвачиликка 
ихтисослашган ва ҳозирда Украина, 
Голландия ва бошқа давлатлардан 
келтирилган 310 бош наслли қора-
мол боқилмоқда. Бундан ташқари, 
деҳқончилик, балиқчилик, боғ-

дорчилик, 
иссиқхона, 
зираворчи-
лик, картош-
качилик тар-
моқлари 
ҳам ривож-
лантирилиб, 
картошкачи-
лик класте-
ри ташкил 
этилди. 
Голландиядан 
картошканинг 
“Аризона”, 
“Эволюцион” 
навларини 

келтирдик ва улардан 40-42 тонна-
гача ҳосил олинмоқда. Ижтимоий кў-
макка муҳтож оилаларга уруғликлар 
тарқалмоқда. Яна 1,5 минг тонналик 
музлаткичли омборхона қурдик. 

Шу пайтгача хўжалигимизда 
тайёрланган сутни бошқа қайта 
ишловчи корхоналарга топширган 
бўлсак, жорий йилдан замона-
вий ускуналарни келтириб кунига 
800-1000 литргача сутни ўзимизда 
қайта ишлашни йўлга қўйдик. Ички 
бозорда гўштнинг нархи ошиб кет-
гач, Украинадан шартнома асосида 
арзон гўшт келтириб, туманимиз-
даги бозорда ярмарка дўконимизни 
ташкил этиб, гўштнинг килограмини  
42-45 мингдан сотяпмиз. Хориждан 
наслли чорва молларини келтириб, 
таъминотчи сифатида аҳолига шарт-
нома асосида тарқатяпмиз. Ҳозирга-
ча 250 бошдан ортиқ наслли чорва 
моллари етказиб берилди. 

Бу албатта, аҳоли даромадини 
ошириш, бандлигини таъминлаш, 
сут ва гўшт маҳсулотларининг мўл 
бўлишига хизмат қилади. 

Ў.ХУДОЙБЕРДИЕВ.

«ВАТАНГА ХИЗМАТ УЧУН 
БИРЛАШАМИЗ!»

ГИД-РОБОТ ВИЛОЯТ ҲОКИМИГА 
МУРОЖААТ ҚИЛДИ
Учрашувда “IT-park”да фаолият юритадиган 

“SWAT” ёш ихтирочилар жамоаси ўзлари ясаган 
бир қанча робототехника қурилмаларини намойиш 
этди. Шулардан бири “гид-робот”дир.

Жамоа аъзоси – “Ипак йўли” халқаро туризм уни-
верситети талабаси Шаҳло Ҳамроева таклифи билан 
робот даврага келтирилди ва у ҳокимга мурожаат 
қилди:

- Ассалому алайкум, Эркинжон Оқбўтаевич! Мен, 
гид-робот “SWAT” жамоаси томонидан яратилган 
ихтироман. Ҳозирча ўзбек тилида гапира оламан. 
Агар жамоанинг лойиҳаси қўллаб-қувватланса, 
сунъий интеллект ёрдамида турли тилларда сўзлаб, 
сайёҳларга беминнат хизмат кўрсатаман...

Ҳоким роботнинг “мурожаати”ни беэътибор қол-
дирмаслигини билдирди.

Шунингдек, учрашувда Каттақўрғон шаҳрида 
яшовчи, Хитойнинг Нанжинг фан ва технологиялар 
университети талабаси Достон Эшонов таклиф билан 
чиқди:

- Ўтган галги учрашувда ''Алкотестор'' қурил-
масини яратганим ҳақида гапиргандим, - дейди ёш 
ихтирочи. - Бугунги тадбирга кўзи ожизлар учун 
яратилган “ақлли” ҳасса билан келдим. Самарқанд-
лик ёшлар робототехника соҳаси бўйича республика 
ёшлари орасида илғор. Фақат бизга робототехника 
лабораторияси керак бўляпти.

- СамДУ ва ТАТУ Самарқанд филиали ҳамкор-
лигида ушбу лабораторияни ташкил этамиз, - деди 
ҳоким. - Хабарим бор,  ихтирочи ёшларимиз кўпгина 
эҳтиёт қисмларни Тошкентдан олиб келади. Лабора-
тория ёнида робототехника эҳтиёт қисмлари дўкони-
ни ҳам очамиз.

Учрашувдан сўнг вилоят ҳокими 3 нафар “Start-
up” лойиҳаси ғолибини махсус сертификат, ёшлар 
етакчиларидан 2 нафарини фахрий ёрлиқ билан 
тақдирлади. Олий таълим муассасаларида таҳсил 
олаётган ёшлардан 20 нафари вилоят ҳокими сти-
пендиясига сазовор бўлди. Уларга 6 ой давомида 1 
миллион сўмдан стипендия олиш ҳуқуқини беради-
ган сертификатлар топширилди.

ИККИ ЁШЛИ НИЛУФАР 
БАХШИЧИЛИКДА ЎЗИНИ СИНАДИ
Фестиваль доирасида Қўшработ тумани Қўрғон 

қишлоғидаги Эргаш Жуманбулбул ўғли музей-маж-
муасида бахшилар кўрик-танлови ўтказилди.

Унда 50 нафарга яқин ёшлар иштирок этди. Улар 
орасида қўшработлик 2 ёшли Нилуфар Тоғаймуро-
дова ҳам ўз маҳоратини синаб кўрди. У бобосидан 
ўрганган “Ўзбекистон ёшлари” номли термадан пар-
чани бахшиёна куйлашга ҳаракат қилиб, тадбирга 
кўтаринкилик бағишлади.

Танловда вилоятимиз бахшиларидан ташқари 
Қашқадарё ва Сурхондарё вилоятларидан келган 
ёшлар ҳам қатнашди.

Танлов якунига кўра, 1-ўрин қўшработлик Бобо-
бек Раҳматовга насиб этди. 2-ўринни Паст Дарғом 

туманидан Жавлонбек Шарибоев ҳамда булунғурлик 
Фирдавс Суюнбоев, 3-ўринни булунғурлик Заҳрид-
дин Суюнбоев ва нурободлик Муҳаммаджон Шавка-
тов қўлга киритди.  

ЁШ БИЛИМДОНЛАР БАҲСИ
“Ёшлар фестивали-2021” доирасида умумтаъ-

лим фанларидан “Вилоят ҳокими фан олимпиадаси” 
ўтказилди. Унда туман ва шаҳар мактабларидан 
саралаб олинган 10-11 синф ўқувчилари 14 та фан 
бўйича билимини синовдан ўтказди. 

Олимпиада умумтаълим фанлари бўйича Са-
марқанд шаҳридаги ўнта олий ўқув юртида бир вақт-
да бўлиб ўтди. 1-, 2- ва 3-ўринларни эгаллаган 84 
нафар иштирокчи диплом ҳамда эсдалик совғалари 
билан тақдирланди.

Самарқанд ветеринария медицинаси институти-
да “Мунозара-дебат”, футбол мусобақаси, Тошкент 
давлат аграр университети Самарқанд филиалида 
“Ёш фермер ва тадбиркорлар” кўрик-танлови, шах-
мат-шашка мусобақалари бўлиб ўтди. Самарқанд 
иқтисодиёт ва сервис институтида эса “Энг яхши 
талабалар театр студияси” кўрик-танлови ва бад-
минтон мусобақаси, ТАТУ Самарқанд филиалида 
“IT” лойиҳалар танлови ҳамда волейбол мусобақаси 
уюштирилди. 

ЖАМОАЛАР "ЗАКОВАТ"ДА БЕЛЛАШДИ
Самарқанд шаҳридаги "Bog‘ishamol garden" 

базмгоҳида ташкил этилган интеллектуал ўйинда 
ҳар бир шаҳар ва туман ёшларидан иборат жамоа-
лар қатнашди. Уларга ҳокимлар сардорлик қилди.

Муросасиз кечган баҳсларда нарпайлик ёшлар 
ғолиб деб топилган бўлса, Самарқанд шаҳри жамо-
аси иккинчи, Каттақўрғон тумани ёшлари учинчи 
ўринни эгаллади.

Ғолиблар совғалар билан тақдирланди.

КУЧЛИЛАР ШОҲСУПАГА КЎТАРИЛДИ
Регистон майдони олдидан старт олган югуриш 

марафонида 300 нафар ёш 10 километр масофа-
ни босиб ўтиш бўйича беллашди. СамДУ талабаси 
Отабек Тошқувватов ҳамда Севара Чориева маррага 
биринчи бўлиб етиб келди.

Тадбирлар доирасида ўтказилган веломарафон-
да иштирок этган ёшлар ҳам 10 километр масофани 
босиб ўтди. Бу мусобақада ургутлик Сардор Мухто-
ров ҳамда пайариқлик Мухлиса Санақулова биринчи 
ўринда марра чизиғини кесиб ўтди. Уларга велоси-
пед совға қилинди.

Самарқанд шаҳрида 13-14 ёшлилар ўртасида 
футбол бўйича вилоят биринчилигининг асосий 
ўйин лари “Нурафшон” ҳамда “Сартепа” стадионла-
рида бўлиб ўтди. Финал баҳси “Динамо” марказий 
футбол ўйингоҳида ўтказилди. Унда иштихонлик 
ёшлар пахтачиликлар устидан ғалабага эришди. 
Учинчи ўрин Самарқанд шаҳри ёшларига насиб 
этди. 

Фестивалда жисмоний имконияти чекланган 
йигит-қизлар ҳам эътибордан четда қолмади. Са-

марқанд туманидаги Конигил туризм қишлоғида 
ногиронлиги бўлган ёшлар ўртасида спортнинг шах-
мат тури бўйича ташкил этилган мусобақада вилоя-
тимизнинг барча шаҳар ва туманларидан келган 40 
нафарга яқин ёшлар иштирок этди.

Оқдарё туманидаги марказий истироҳат боғида 
спортнинг “ММА” аралаш жанг санъати тури бўйича 
очиқ турнир ўтказилди. Унда вилоятимиз спортчила-
ридан ташқари Андижон, Бухоро, Тошкент, Сирдарё 
вилоятлари ҳамда Тошкент шаҳридан келган ёш 
спортчилар ўртасида 16 та жанг бўлиб ўтди. Бел-
лашувда юқори ўринларни 6 нафар самарқандлик 
спортчи эгаллади.

“АМИР ТЕМУР ЎЙИНЛАРИ”  
ПОЛВОНЛАР МУСОБАҚАСИГА АЙЛАНДИ
Марказий ҳарбий округ хизматчилари, ИИБ хо-

димлари, спортчилар, вилоятдаги олий ўқув юрт-
лари талабалари спортнинг тош кўтариш, миллий 
кураш, армреслинг, арқон тортиш турлари бўйича 
беллашди.

Тош кўтариш бўйича ҳарбий хизматчи Шу-
кур Йўлдошевга тенг келадигани топилмади. У 24 
килограмлик тошни 70 марта кўтариб, мусобақада 
биринчиликни қўлга киритди. 

Тадбир доирасида 2004-2005 йилларда туғилган 
ўсмирлар ўртасида “Вилоят прокурори кубоги” учун 
миллий кураш мусобақаси ҳам ўтказилди.

МУЗЕЙ БИЛИМДОНЛАРИГА ОЙЛИК, 
ЙИЛЛИК ЧИПТАЛАР ТОПШИРИЛДИ
Ўзбекистон маданияти тарихи давлат музейида 

"Музей ёшлар нигоҳида" кўрик-танлови бўлиб ўтди. 
Унда 150  нафардан зиёд йигит-қизлар иштирок 
этди. 

Якунга кўра, фаол иштирок этган билимли ва 
зукко ёшларга музей-қўриқхона томонидан эсдалик 
совғалари,  ғолибларга уч ойдан бир йилгача бўлган 
муддатда тарихий обидалар ва музейларга бепул 
кириш имкониятини берувчи чипталар топширилди. 

ГАЛАКОНЦЕРТДА 30 МИНГГА 
ЯҚИН ЁШЛАР ҚАТНАШДИ
Ёшлар фестивалининг якуний галаконцерти 

янгиланаётган халқаро аэропорт ёнидаги майдонда 
ўтказилди.

Тадбир вилоят ҳокими Эркинжон Турдимов ва 
Ўзбекистон ёшлар ишлари агентлиги директори Али-
шер Саъдуллаевларнинг кириш сўзи билан бошлан-
ди.

Ўзбекистон Республикаси давлат мадҳияси янгра-
ди. Ёшларни қўллаб-қувватлашда фаоллик кўрсат-
ган раҳбарлар ҳамда фаол йигит-қизлар тақдирлан-
ди.

Ёшлар ишлари агентлиги вилоят бошқармасига 
самарқандлик ёшларнинг инновацион ғоялари ва 
“Start-up” лойиҳаларини қўллаб-қувватлаш мақ-
садида вилоят ҳокимлигининг 1 миллиард сўмлик 
сертификати топширилди.

Тантанали тадбир иштирокчиларига республика-
мизнинг таниқли санъаткорлари, сўз усталари, ёш 
истеъдод эгалари ўз чиқишлари билан байрамона 
завқ улашди.

30 мингга яқин ёшлар иштирок этган якуний тад-
бирда ушбу сўзлар баралла янгради: «Самарқанд-
ни, Ўзбекистонни севамиз, Ватанга содиқ фарзанд 
бўлиш учун бирлашамиз!». 

«Зарафшон» мухбирлари.

Ёшлар ойлиги доирасида вилоятимизда "Янги Ўзбекистон ёшлари, бирлашайлик!" ши-
ори остида фестиваль ўтказилди. Уч кун давом этган тадбирларга 1 миллиондан зиёд 
ёшлар қамраб олинди. Турли мавзуларда 107 та тадбир ташкил этилди.
Фестивалнинг иккинчи кунида ''Ўзбекистон ёшлари: кеча, бугун, эртага'' мавзусида 
''Ҳоким ва ёшлар'' учрашуви ўтказилди. Унда вилоят ҳокими Эркинжон Турдимов ёшлар-
нинг инновацион лойиҳалари, ғоялари, фикрлари билан ўртоқлашди.

АНОР
ПЛАНТАЦИЯСИ, 
хўжаликдаги янги тармоқлар, 
сув тежашнинг самараси

Агроинспекция вилоят бошқармаси томонидан қишлоқ хў-
жалигидаги  янгиликлар билан танишиш мақсадида Тойлоқ 
туманида пресс-тур ташкил этилди. 

ИНДАЛЛОСИНИ АЙТГАНДА...
Кўпчилигимиз ижтимоий тармоқларда яши-

рин имзо остида бир-биримизни бадном қилиш 
ва бундан пинҳона ҳузур-ҳаловат топишни 
ўзимизга эп билиб ўтирибмиз. Қолганлар эса 
масаланинг моҳиятини тўлиқ англамай, нима 
ишлар бўлаётганини чуқур тушунмай, қора 
костюм-шимда, бўйнига машҳур брендли бўйин-
боғни боғлаб, телевизорда ва турли минбарлар-
да чучмал маърузалар ўқиш билан банд.

Қудратилла РАФИҚОВ,
Ўзбекистон Республикаси Олий Мажлиси

Сенати аъзоси, сиёсатшунос.

«««  Ёшлар фестивали – 2021  »»»

Шунингдек, 12351 нафар 2 ёшгача, 14 
ёшгача нафақа ва моддий ёрдам олувчилар 
бор.

Пенсионерларни ижтимоий қўллаб-қув-
ватлашни янада кучайтириш, қариялар ва 
кекса ёшдагиларга ҳар томонлама ғамхўр-
лик қилиш, фуқароларнинг давлат пенсия 
таъминоти тизимини такомиллаштириш 
мақсадида зарур чоралар кўрилмоқда.

Ана шу ишлар туфайли пенсия ва на-
фақаларни тайинлашда фуқароларга янада 
қулай шароитлар яратиш мақсадида 2021 
йил 1 июндан бошлаб:

- пенсияларни тайинлашда шахснинг иш 
ҳақи ва меҳнат стажи тўғрисидаги маълу-
мотларнинг электрон базаси юритилмаган 
давр – 2005 йилдан аввалги йиллар учун 
иш стажи шахснинг меҳнат дафтарчасидаги 
мавжуд ёзувлар асосида тасдиқловчи ҳуж-
жатлар талаб этилмасдан ҳисобланмоқда.

Уч йил ва ундан аввал тайинланган, 
қайта ҳисобланган пенсия ва нафақаларни 
текшириш ҳамда улар бўйича аниқланган 
ортиқча тўловни ундириш бекор қилинди. 
Ишловчи фуқаролар томонидан ишламай-
диган турмуш ўртоқлари келгусида пенсия 
таъминотига эга бўлишлари учун ўз даро-

мадларидан ихтиёрий равишда ҳар ойда 
ижтимоий солиқ тўлаш ҳуқуқи берилди.

Пенсия ва нафақалар фуқаронинг хоҳиши-
га кўра рўйхатга олинган доимий яшаш ёки 
вақтинча турган жойи бўйича тайинланади ва 
тўланади. Эндиликда пенсия ва нафақалар-
ни нақд пулсиз шаклда олиш учун аризалар 
фуқаролар томонидан Молия вазирлиги ҳузу-
ридаги бюджетдан ташқари Пенсия жамғарма-
сининг тегишли бўлимига мурожаат қилмаган 
ҳолда, тижорат банклари филиалларида банк 
пластик карталарини очиш жараёнида ёки 
банк мобил иловалари орқали электрон шакл-
да расмийлаштирилади.

Фуқароларнинг пенсияга бўлган ҳуқуқи 
йўқолганлигини тегишли вазирлик ва идо-
ралар томонидан тақдим этиладиган элек-
трон маълумотлар асосида аниқлаш орқали 
пенсияларни нақд пулсиз шаклда олувчи 
шахслар томонидан ҳар олти ойда Пенсия 
жамғармаси бўлимига келиш ҳамда масъул 
ходимлар томонидан жойларга чиққан ҳолда 
мониторинг ўтказиш мажбурияти бекор 
қилинди.

Собир ЭГАМҚУЛОВ,
Бюджетдан ташқари Пенсия жамғармаси 

Пайариқ тумани бўлим бошлиғи.

Дўстлик – Самарқанд шаҳридаги 
энг йирик маҳаллалардан. 3-сек-
торга қарашли мазкур маҳаллада 
49 та кўча бўлиб, уларда жойлашган 
1267 та хонадонда 4648 нафар аҳо-
ли истиқомат қилади. Маҳаллада 
умумтаълим мактаби, мактабгача 
таълим ташкилоти, 27 та ошхона, 
дорихона, савдо дўконлари ҳамда 
маиший хизмат кўрсатувчи шохобча-
лар фаолият кўрсатиб келмоқда. 

- Жорий йилнинг январь 
ойидан бошлаб вилоят 
ҳокимлиги дастури асо-
сида маҳалламизда қури-
лиш-таъмирлаш ишлари 
амалга оширилмоқда, - 
дейди маҳалла раиси Икром 
Ғуломов. – Шу кунгача 
барча 49 та кўчанинг ҳар 
икки ёнида 5 километрдан 
ортиқ ариқ қазилиб, бетон-
лаштирилди. Кўчаларнинг 
3 километр қисмига бетон 
лотоклар ётқизилди. Бетон 
қудуқлар ва лотоклар-
ни маҳалламизда яшовчи хусусий тадбир-
кор И.Мусаевга қарашли корхонадан арзон 
нархларда оляпмиз. 

Айни пайтда хонадонлар қайта хатловдан 
ўтказилмоқда. Шу пайтгача «Темир дафтар»га 
кирган 8 та кам таъминланган оилага шаҳар ҳо-
кимлиги ва ҳомийлар томонидан моддий ёрдам 
кўрсатилди. Шунингдек, «Аёллар дафтари» ва 
«Ёшлар дафтари»га кирган ишсиз фуқароларга 
муносиб иш топишда кўмаклашиляпти. Беш ой 
мобайнида 77 нафар ишсиз иш билан таъ-
минланди. «Ёшлар дафтари»даги сўнгги икки 

нафар ишсиз ёшлар ҳам Самарқанд 
шаҳридаги қурилиш материаллари тай-
ёрлайдиган цехга ишга юборилди. 

Маҳаллада уй-жой сотиб олиб, унда 
яшамайдиган юздан зиёд фуқаролар 
бор. Жумладан, А.Абдуалиев Мовароун-
наҳр кўчаси 16-боши берк кўча, 1-уйни 
сотиб олган. Бироқ ўзи хорижда яшай-
ди. Эски уйини бузиб ташлаб қайта 
қурмаган. Атрофини девор билан ўраб 
қўйибди. Бир неча йиллардан буён уй-
идан хабар ҳам олмайди. 4 - боши берк 
кўчада яшовчи А.Бешимов ҳам ҳовли 

қуриб қўйиб, қаровсиз ташлаб қўйган. На қури-
лишини тугатади, на таъмирлайди, ташландиқ 
ҳовлига ўхшаб қолган. Айримлари ҳатто ўзбо-
шимчалик билан йўлларни ҳам эгаллаб олиш-
ганига нима дейсиз? Тош, қум каби қурилиш 
ашёлари йўлнинг четига тўкиб қўйилган. 

- Маҳалланинг бирорта ҳам кўчаси, бирорта 
хонадони янгиланиш ва ўзгаришлардан четда 
қолмайди, - дейди Самарқанд шаҳар ҳокимлиги 
қурилиш бўлими етакчи мутахассиси Баҳодир 
Эргашев. – Маҳалла марказида штаб таш-
кил этилган бўлиб, ҳар куни кечқурун қури-

лиш-таъмирлаш ташкилотлари 
вакиллари, ҳомийлар иштирокида 
бажарилган ишлар ва эртаси кун-
нинг режаларини муҳокама қила-
миз. Ҳар бир кўчада автомобиллар 
ҳаракатланувчи қисмидан ташқари 
бетон ариқ, гулхона ва пиёдалар 
йўлаги қурилади. 

Ҳозиргача маҳаллага дастур 
бўйича режадаги 3,5 километр 
ўрнига 9,6 километр табиий газ 
тармоқлари тортилиб, 4 та ўрнига 

9 та газ тақсимлаш пункти ўрнатилди. Интер-
нетдан фойдаланувчилар учун 500 метр оптик 
тола тармоқлари тортилиб, 3 та базавий стан-
ция ўрнатилди.  

Шаҳар электр тармоқлари корхонаси 
ишчилари томонидан олти километр электр 
энергияси тармоқларининг 4 километрга яқини 
алмаштирилиб, 36 та симёғочларнинг 22 таси 
таянч устунлари янгиланди. 

- Эски симёғочларни алмаштириш билан 
бирга тунги ёриткичларни ҳам ўрнатиб кетяп-
миз,- дейди шаҳар электр тармоқлари корхона-

си қурилиш бўлими иш бошқарувчиси 
Анвар Норқулов. – Бригадамиз билан 
11 та таянч устун ва 40 та ёриткич 
ўрнатдик. 2 километр масофага СИП-
50, хонадонлар учун 800 метр СИП-16 
ёпиқ кабеллар тортилди. Яна 1 дона 
250 қувватли нимстанция ўрнатиб, ик-
кинчисини таъмирлашни режалаштир-
ганмиз. 

Мовароуннаҳр кўчаси 17-боши 
берк кўчада ишлаётган ишчилар би-
лан танишдик. Мазкур объектда “Сув 
таъминоти ва оқова сув объектлари 

қурилиши бўйича инжиниринг компанияси” ДУК 
буюртмасига асосан оқова сув тизими ўрнатиш 
учун жой ҳозирланмоқда. 

- Кўчанинг 300 метрлик қисмига сув 
оқова тармоқлари қувурларини ётқизмоқчи-
миз, - дейди «ПМК-7» МЧЖ иш бошқарувчиси 
Эркин Ҳайитов. - Ҳозирда ернинг паст-ба-
ландлигини, юқори аниқлик билан ҳисобга 
олиб, махсус техникалар ёрдамида қазишни 
бошлаб юбордик. Бетон қудуқ ва қувурлар-
ни тайёрлаб қўйдик. Аҳоли вакиллари билан 

маслаҳатлашган ҳолда ишлаяпмиз. Чунки 
баъзи ҳолларда, лойиҳа тайёрланаётган-
да эътиборсизлик туфайли айрим ўлчовлар 
нотўғри ҳисобланиб қолиши мумкин. Натижа-
да тармоқни бузиб, қувурларни қайта ётқи-
зишга тўғри келади. Бу эса ортиқча харажат 
ва вақтни талаб қилади. 

Бунёдкорлик ва ободонлаштириш ишларида 
маҳалла аҳли ва ҳомийлар ҳам четда тургани 
йўқ. Хусусий тадбиркор Ҳ.Жалилов 17-кўча-
ни тунги ёриткичлар билан таъминлашни ўз 
зиммасига олган бўлса, Қ.Мўминов маҳалладаги 
«Дўстлик» қабристони учун айвон ва қўшимча 

бинолар қурилишига 
20 миллион сўм маблағ 
ажратди. Қабристон-
нинг 450 метр дево-
рини таъмирлаётган 
шаҳар ободонлашти-
риш бўлими ишчилари-
га маҳалланинг ўнлаб 
ёшлари яқиндан кўмак 
беришмоқда. 

«Обод маҳалла» 
дастури асосида 120 
та хонадонни таъмир-
лаш кўзда тутилган 
бўлиб, ҳозиргача қа-
рийб 70 та уй-жой жо-

рий таъмирдан чиқарилди. Маҳаллада деҳқон 
бозори ва 1 та гузар маркази ҳам қурилиб 
фойдаланишга топширилади. Кўзда тутилган 
10 километр йўлнинг 1 километри асфальт 
қилинди, минг метр пиёдалар йўлаклари қу-
рилди. Жорий йил якунигача 32-умумтаълим 
мактаби тўлиқ таъмирланиб, янги болалар 
боғчаси ҳам қуриб битказилади. 

Дилмурод ТЎХТАЕВ.
Бахтиёр МУСТАНОВ 

(фото). 

«Зарафшон» газетасининг жорий 
йил 63-сонида берилган «Жаҳлни 
тийиш мумкин(ми?)” сарлавҳали мақо-
лада ҳар бир кишида жаҳл борлиги, 
аммо уни тийишда сукут сақлашнинг 
фойдаси ҳақида муаллиф ўринли 
мулоҳаза билдирган. 

Чиндан ҳам лозим пайтда киши 
ўзини тўхтата билмаслиги ёмон оқибат-
ларга сабаб бўлади. Айниқса, аёл ки-
шининг жаҳлга берилиши фарзандлар 
тарбиясига салбий таъсир қилади...

...Низомнинг хотини агар истаса, 
лаҳзада жиғибийрони чиқиб, шанғил-
лайди, истаса ўзини мотамсаро ҳолга 
солиб, ғам-андуҳга ботиб, йиғлаб 
юбораверади. 

Эҳтимол, унинг қонида артистлик 
бордир. Бир қарасанг фаришта, бир 
қарасанг жодугар, сониялар ичида 
ўзгаради. 

- Ўвв, онаси, ҳозиргина невара-
ларингни ўйнатиб, кулиб ўтирган-
динг-ку, яна нима мотам? Хўш, гапир, 
нима бўлди, ким хафа қилди? Нега 
қовоқ-тумшуғингни чакка тўрвадай 
осилтирасан?

- Айтмайман! 
- Айт, дилингдагини, билайлик, 

ахир?
- Э, боринг-е! 
- Қизларинг олдида ҳам шу қи-

лиғингни қиляпсан. Эртага уларнинг 
ҳам аҳволи шу. Турмушга чиқса, ким 
кўтаради бу тумшайишини, эрими, 

қайнота-қайнонасими? «Қонга сингиб 
кетган ярамас одатнинг бора-бора 
касалликка айланиб кетиши», дейди-
лар буни.

- Ҳа, шундай, ўзим ҳам билмаган 
ҳолда туйқусдан келади, ҳеч нима 
ёқмай қолади дилимга. Сўнг жиғи-
бийроним чиқиб ўшқираман, ўзимни 
тутолмай шапалоқ тортиб юбораман. 
Буни даволаб бўлмайдими, отаси?

- Бўлади, бу осон. Бунинг даво-
си босиқлик, сабр-тоқат. Сендаги 
касаллик – ичитанглик, бетоқатлик ва 
беором қалбдир! Биз умр бўйи нимани 
излаймиз, биласанми?

- Яхши яшашни, албатта.
- Йўқ! Биз умр бўйи – кеча-ю 

кундуз бетоқатланиб Худони излай-
миз. Бу беором қалбни – руҳни эса 
бизга Худо берган. Шу гўзал қалб-
ни биз турли хил келишмовчилик, 
ичитанглик, ғараз ўй-хаёл, жиғибий-
ронлик, асабий ғуборлардан ҳар куни 
озроқ-озроқдан поклай борсаккина 
оҳиста-оҳиста босила борамиз, ичи-
мизда гард қолмайди, соғлом ва узоқ 
яшаймиз. Бахт деганлари мана шу – 
қалб поклиги!

Бахтнинг ичида адоват, ўшқириш, 
ҳасад, тажовуз, мотам, жиғибийрон-
лик нима қилсин? Бахт – бу сокинлик, 
кенг феъллик, қалб поклиги – Худо-
дир! 

Муродим УМРЗОҚОВ,
шифокор.

Кейинги йилларда мамлакатимизда халқ 
дардини тинглаш ва уларнинг муаммола-
рига ечим топиш раҳбарларнинг кундалик 
вазифасига айланди, десак муболаға бўл-
майди. Қайси соҳада бўлмасин фуқаролар 
ўзларини қийнаб келаётган масалалар 
юзасидан мурожаат этишлари учун имкони-
ятлар эшиги очилган. Бунга ўтказилаётган 
сайёр қабуллар, «Ишонч телефонлари», 
ижтимоий тармоқлардаги саҳифаларни ми-
сол келтириш мумкин.
 
Бугунги кунда “юқори”га мурожаат қилаётганларнинг 

барча муаммоларига ечим топиляпти, деб бўлмайди. Қуйи 
тизимдаги раҳбарларнинг эътиборсизлиги, масалани 
ўзибўларчиликка ташлаб қўйиш оддий одамларнинг норо-
зи кайфиятига сабаб бўлмоқда.

Масалан, қишлоқда яшовчи фуқаро ўзини қийнаёт-
ган масала бўйича тумандаги ташкилот мутасаддиларига 
мурожаат қилади. Муаммосига вақтида ечим топилмагач, 
шу ташкилотнинг вилоят бошқармасига хат йўллайди. 
Мурожаат ўрганиш учун бошқарма бошлиғи имзоси билан 
тумандаги ташкилот раҳбарига юборилади. Ташкилот 

масъуллари эса мурожаатчидан ҳол сўраган киши бўлиб, 
икки энлик тушунтириш хати ёздириб олади. Бошқармага 
ёзгандан кейин ҳам натижа бўлмагач, фуқаро вазирликка 
мурожаат қилишга мажбур бўлади. Вазирлик хатни ўрга-
ниш учун бошқарма масъулларига, улар эса туман ташки-
лотига юборади. Ташкилот вакиллари эса...

Бундай ҳолатлар ҳақида кўп эшитганмиз. “Фалон 
ташкилот вакили келиб, яна тушунтириш хати ёздириб 
кетди. “Қаерга мурожаат қилма, барибир ишинг мен билан 
битади. Шунинг учун у ёқ-бу ёққа югуравермай сабр 
қилишни ўрган”, деб дакки ҳам беришди. «Сабр қилиш 
яхши, биз кутиб турамиз, аммо вақт кутиб турмайди-ку”, 
деган гаплар ҳам қулоғимизга чалинади баъзан. Қандай-
дир бир дард қийнайдики, киши умид билан “катта”ларга 
мурожаат қилади. 

Тўғри, гуруч курмаксиз бўлмайди. Аҳоли орасида 
боқимандалик кайфиятига тушиб қолган, ноўрин му-
рожаат қилаётган одамлар ҳам топилади. Баъзи сайёр 
қабулларда ўзининг ҳам, турмуш ўртоғининг ҳам етти 
мучаси соғлом, аммо ҳуқуқий саводхонлиги паст бўлга-
ни учун бепул уй-жой ёки арзимас моддий ёрдам сўраб 
келувчи аёлларни учратиш мумкин. Уларга ногирон 
бўла туриб, меҳнат қилиб пул топаётган, бировнинг 
қўлига қараб қолишни ор биладиган инсонлар ўрнак 
қилиб кўрсатилади. Аммо шундан ҳам тўғри хулоса 

чиқарадиганлар озчиликни ташкил қилади. 
Баъзи мурожаатчилар эса шахсий манфаати учун 

эмас, қишлоқдошларини қийнаётган масалалар ва улар-
нинг ечимини топиш бўйича таклифлар билан чиқишади. 
Масъуллар эса уларнинг мурожаатларига масъулиятсиз-
лик билан ёндашади. Натижада, ечими учун кўп маблағ 
ва вақт талаб қилмайдиган муаммолар ҳам ҳал этилмай 
қолаверади.

Яна бир гап. Иштихон тумани Чимқўрғон қишлоғида 
яшовчи бир танишим шу қишлоқдан оқиб ўтувчи сойда 
сел оқибатида катта жарлик ҳосил бўлгани, қишлоқни 
маҳалла маркази билан боғлайдиган йўл шу жар ёқаси-
далиги, бу эса инсонлар ҳаёти учун хавфли эканлиги, 
муаммо тез орада бартараф этилмаса, яна бир сел ке-
лиши оқибатида шу йўл ҳам бузилиши мумкинлигини 
ёзиб, мурожаат қилмаган жойи қолмабди. Масъуллар эса 
“бажарамиз, дастурга туширамиз”, деган гапдан нарига 
ўтмас экан. Қайси дастур, у қачон тузилади? Бу саволга 
эса жавоб йўқ!

Инкор этиб бўлмайди, айрим виждонли раҳбарлар-
нинг саъй-ҳаракати билан аҳолининг кўпгина муаммо-
ларига ечим топилмоқда. Аммо баъзи масъулларнинг 
масъулиятсизлигидан халқнинг дардига малҳам топил-
маяпти.

Тўлқин СИДДИҚОВ.

Қарор билан 2021 йил 
1 апрелдан бошлаб ўзбек 
тили ва адабиёти бўйи-
ча билимни баҳолашнинг 
миллий тест тизими асосида 
раҳбар кадрларнинг давлат 
тилида расмий иш юритиш 
ҳамда масъул лавозимларга 
тайинланадиган шахслар 
учун давлат тилини билиш 
даражасини аниқлаш ва 
сертификат бериш тизими 
жорий этилди.

Вазирлар Маҳкамасининг 
қарорига кўра, алоҳида 
dt.dtm.uz онлайн плат-
формаси ишлаб чиқилди. 
Тест топшириқлари давлат 
тилида иш юритиш ўқув дас-
турига кўра, лотин ёзувига 
асосланган ўзбек алифбоси-
да шакллантирилмоқда.

Топшириқларда талаб-
горнинг публицистик, 
илмий-оммабоп ва расмий 
матнни ўқиб тушуниш ҳамда 
имло қоидаларини тўғри 
қўллай олиш кўникмалари 
баҳоланади. Aйтиш керак-
ки, раҳбар кадрларнинг 
ҳамда масъул лавозимларга 
тайинланадиган шахслар-
нинг давлат тилида расмий 
иш юрита олиш даражасини 
аниқлаш тизими одатда-
гиларидан фарқ қилади. 
Бунда саволлар “ёпиқ” ва 
“очиқ” турларга бўлинган. 
Ёпиқ тест – талабгорга бир 
нечта жавоб вариантлари 
билан бериладиган топши-
риқлардир. Талабгорга тест 
синовида ўқиб тушуниш, 
ёзма адабий меъёрлар, яъни 
имло қоидалари, сўз ва 
қўшимчаларни қўллашга оид 
ҳамда тиниш белгиларининг 
ишлатилиш ўринлари юзаси-
дан ёпиқ тестлар берилади. 
Бунда талабгордан тўғри 
жавобга эга муқобил жавоб-
ли топшириқларни ишлаши 
талаб этилади. Очиқ тестда 
эса муқобил жавоб вари-

антлари берилмайди, яъни 
талабгор томонидан жа-
воблар варақаси қисқа ёки 
кенгайтирилган шаклда ёзиб 
тўлдирилади. Шунингдек, 
имтиҳон топширувчи расмий 
ҳужжатни шакллантира оли-
ши, бугунги кундаги долзарб 
ва раҳбарлик фаолиятига 
оид мавзуларда эссе ёза 
олиши керак. Бошқача айт-
ганда, давлат тилида фикр 
баён қилиш кўникмалари 
ҳам синовдан ўтказилади.

Синов вариантлари 14 
та вазирлик ва идоралар-
нинг масъул лавозимларда 
фаолият юритувчи раҳбар 
ходимлари иштирокида 
апробациядан ўтказилди.

2021 йил 5 май куни рес-
публикамизнинг барча ҳу-
дудларида рўйхатдан ўтган 
талабгорлар тест синовлари-
ни топширди. 

Тест синовлари бепул 
ташкил этилади. Лекин тест 
синовидан ўта олмаган ва 
синовларда қайта ишти-
рок этадиган талабгорлар 
рўйхатдан ўтиш вақтида 
базавий ҳисоблаш миқдори-
нинг 1,5 баравари миқдори-
да тўловни амалга ошириши 
лозим. 

Натижалар тест синови 
якунлангандан сўнг (ёпиқ 
тестлар 3 кун, очиқ тестлар 
15 кун ичида) эълон қили-
нади ва энг юқори балнинг 
камида 70 фоизини тўпла-
ган шахсларга сертификат 
берилади. 

Сертификатнинг амал 
қилиш муддати 5 йил бўлиб, 
мазкур давр давомида ном-
зод қайта имтиҳон топшири-
ши талаб этилмайди. Яъни, 
бошқа лавозимга ўтганда 
ҳам фаолиятини давом этти-
ра олади.

Самариддин СУЮНОВ,
ДТМ вилоят бўлими 

етакчи мутахассиси.

Вазирлар Маҳкамасининг 2020 йил 28 сен-
тябрдаги қарорига мувофиқ “Раҳбар кадрлар 
ва масъул лавозимларга тайинланадиган 
шахсларнинг давлат тилини билиш даража-
сини аниқлаш ва уларга давлат тилини билиш 
бўйича даража сертификатини бериш тартиби 
тўғрисидаги низомни тасдиқлаш ҳақида”ги 
қарори тасдиқланган. 

Энди раҳбарларга 
ўзбек тилини билиш 
талаби қўйилади

««« Акс-садо »»»

Жаҳлинг чиқса, бурнингни тишла...
Одамлар сиздан меҳр олсин

Пенсионерга қулайлик

Туманимизда бугунги кунда 26987 
нафар пенсия ва нафақа олувчилар 
мавжуд.

Жумладан, ёшга доир пенсия 
олувчилар 20131 нафар, ногиронлик 
пенсияси олувчилар 2626 нафар, 
боқувчисини йўқотганлик пенсияси 
олувчилар 1491 нафар, ижтимоий 
нафақа олувчилар 2739 нафарни 
ташкил қилади.

«««  Мулоҳаза учун мавзу  »»»«Масъулларнинг масъулиятсизлигидан...»

«Дўстлик» обод маҳаллага айланади

- Ишлаб чиқаришда 
касбга доир таълим 
олаётган, ишлаб чиқа-
ришдан ажралмаган 
ҳолда малакасини 
ошираётган ёки таълим 
муассасаларида ўқиётган 
ходимларга ишни таълим 
билан бирга қўшиб олиб 
боришлари учун иш 
берувчи зарур шароитлар яратиб 
бериши шарт. 

Таълим муассасаларида ишлаб 
чиқаришдан ажралмаган ҳолда ўқиб, 
ўқув режасини бажараётган ходим-
лар меҳнат тўғрисидаги қонунлар 
ва бошқа норматив ҳужжатларда 
белгиланган тартибда иш жойидан 
ҳақ тўланадиган қўшимча таътилга 
чиқиш, қисқартирилган иш ҳафтаси 
шароитида ишлаш ва бошқа имтиёз-
лар олиш ҳуқуқига эга. 

 Таълим муассасала-
рида ишлаб чиқариш-
дан ажралмаган ҳолда 
ўқиётганларга йиллик 
таътилларни иш берувчи 
уларнинг хоҳишига кўра 
имтиҳонлар ва лабора-
тория-имтиҳон сессия-
лари вақтига тўғрилаб 
бериши шарт.

 Кириш имтиҳонлари топшириш-
га рухсат этилган ходимларга олий 
ўқув юртларига кириш учун камида 
ўн беш календарь кун, муддат 
билан иш ҳақи сақланмаган ҳолда 
таътил берилади, ўқув юртлари 
жойлашган ерга бориш ва қайтиб 
келиш вақти бу ҳисобга кирмайди.

Саволларга Пайариқ тумани 
адлия бўлими бош 

маслаҳатчиси 
Ориф ХОЛБОЕВ жавоб берди.

Вилоят соғлиқни сақлаш бошқармаси, Қизил 
ярим ой халқаро хайрия жамғармаси вилоят бў-
лими вакиллари иштирок этган тадбирда беға-
раз донорликнинг аҳамияти, мазкур ҳаракат ту-
файли минглаб қонга муҳтож бўлган инсонлар 
ҳаёти сақлаб қолинаётганлиги таъкидланди. 

- Дунёнинг 70 та давлатида қон захираси 
кўнгилли донорлик ҳисобига йиғилади, - дей-
ди вилоят қон қуйиш маркази директори Рофе 
Алиев. – Кейинги йилларда вилоятимизда ҳам 
донорлар сафи ошиб бормоқда. Уч йил илгари 
йилига 13 мингта қон захираси тўпланган бўл-
са, бугунга кунга келиб уларнинг сони 27 мин-
гга етди. Донор қон топширар экан, кимнингдир 

ҳаётини сақлабгина қолмай, ўз соғлигини 
сақлашга ҳам эришади. Жаҳон соғлиқни сақлаш 
ташкилоти тавсиясига биноан қон таркибий 
қисмлари ва препаратларига бўлган эҳтиёжни 
қоплаш учун ҳар 1000 аҳолига нисбатан 40-60 
тадан қон топшириш керак бўлади. Юртимизда 

эса қон топширишлар сони 4,8 тани ташкил 
этмоқда. Бу ҳали етарли эмас. 

Тадбирда вилоятимизда истиқомат қилаёт-
ган бағрикенг ва сахий доноларнинг 4 нафари-
га «Ўзбекистон Республикаси фахрий донори» 
кўкрак нишони, энг кам ойлик иш ҳақининг 
беш баравари миқдорида бир йўла тўланадиган 
пул мукофоти топширилди.

- Ҳар куни юзлаб инсонлар донорлар қонига 
эҳтиёж сезади, - дейди «Ўзбекистон Республи-
каси фахрий донори» Собир Орипов. – Донор-
лик - одамларга яхшилик қилишнинг энг оддий 
кўриниши бўлиб, ушбу беғараз, кўнгилли ёрдам 
қонга эҳтиёжи бор инсонлар учун ҳақиқий 
кўмакдир. Ўзим ҳам шу пайтгача беғараз донор 
сифатида 46 марта қон топширганман. Мен бу 
ишимдан, беморларга ҳаёт бахш этаётганимдан 
фахрланаман. 

Донорлик ҳаракатида фаоллик кўрсатиб ке-
лаётган бошқа фуқаролар ҳам муносиб рағбат-
лантирилди. 

Д.ЎТАМУРОДОВ.

Шавкатбой Пўлатов табиатан дилкаш, ташаббускор, тик сўзли, ҳалол ин-
сон. Кези келганда ёшларга жўяли маслаҳатлари билан тўғри йўл кўрсата 
олади. Чунки қатор йиллар мактабда ўқувчиларга таълим-тарбия берган.

Эл корига яраган устоз
ФАОЛ ДОНОРЛАР 
рағбатлантирилди

Вилоят қон қуйиш марказида 14 июнь - Бутунжаҳон донорлар куни муносабати 
билан «Қон бер - дунёга ҳаёт бахшида эт!» шиори остида тадбир бўлиб ўтди.

Бундай ҳолатларнинг олдини олиш мақсадида Самарқанд 
шаҳар фавқулодда вазиятлар бўлими ходимлари томонидан 
барча сув ҳавзаларига белгиланмаган жойларда чўмилишни 
тақиқловчи плакатлар, баннерлар ҳамда эслатмалар ўрнати-
ляпти. Фуқароларга қўшимча йўриқномалар тарқатилмоқда.

Ёз мавсумини мароқли ўтказишда ўзимиз ва оила аъзолари-
миз ҳаётига бефарқ бўлмайлик!

Т.АШУРОВ,
 Самарқанд шаҳар ФВБ инспектори, лейтенант.

Ишлаётган талаба учун 
имтиёз бериладими?

- Институтнинг сиртқи бўлимида ўқийман. Қонунчили-
гимизда талабаларнинг ишлаши учун қандай шартлар 
белгиланган, уларга имтиёзлар бериладими? 

Б.ҚОДИРОВА. 

Кунларнинг исиб кетиши фуқароларнинг белги-
ланмаган сув ҳавзаларида, ариқларда, каналларда 
чўмилишига сабаб бўлмоқда. Бу эса айрим кўнгил-
сиз ҳодисаларни, чўкиб кетиш ҳолатларини юзага 
келтирмоқда.

ЧЎМИЛМАНГ!ЧЎМИЛМАНГ!

БЕЛГИЛАНМАГАН 

СУВ 
ЌАВЗАЛАРИДА

ДАЪВОЛАР БЎЛСА

Самарқанд шаҳрида хусусий ама-
лиёт билан шуғулланувчи нотариус 
Исакулова Нигора Турдикуловна но-
тариал идорасида марҳум Юлдашева 
Хадичага (2019 йил 17 августда вафот 
этган) тегишли мол-мулк учун мерос 
иши очилмоқда. Шу муносабат билан 
меросхўрларнинг Исакулова Нигора 
Турдикуловна нотариал идорасига му-
рожаат этишларини сўраймиз.

Манзил: Самарқанд шаҳри Абу 
Райҳон Беруний кўчаси, 12-уй.

* * *
Жомбой туманида хусусий амалиёт 

билан шуғулланувчи нотариус Мир-
заева Барно Жўракуловна нотариал 
идорасида марҳум Набиева Шарофатга 
(2014 йил 17 августда вафот этган) 
тегишли мол-мулк учун мерос иши 
очилмоқда. Шу муносабат билан ме-
росхўрларнинг Мирзаева Барно Жўра-
куловна нотариал идорасига мурожаат 
этишларини сўраймиз.

Манзил: Жомбой тумани Тош-
кент  кўчаси, туман давлат хизмат-
лари маркази биносида.

* * *
Самарқанд шаҳрида хусусий амалиёт 

билан шуғулланувчи нотариус Ҳазратқу-
лов Маҳмуд Муминкулович нотариал 
идорасида марҳум Расулов Абдужоббор 
Эркобоевичга (2020 йил 10 ноябрда ва-
фот этган) тегишли мол-мулк учун мерос 
иши очилмоқда. Шу муносабат билан 
меросхўрларнинг Ҳазратқулов Маҳмуд 
Муминкулович нотариал идорасига му-
рожаат этишларини сўраймиз.

Манзил: Самарқанд шаҳри Амир 
Темур кўчаси, 36-уй.

* * *
Жомбой туманида хусусий ама-

лиёт билан шуғулланувчи нотариус 
Маматқулов Отабек Болбекович но-
тариал идорасида марҳум Хакимов 
Анварга (2015 йил 4 январда вафот 
этган) тегишли мол-мулк учун мерос 
иши очилмоқда. Шу муносабат билан 
меросхўрларнинг Маматқулов Отабек 
Болбекович нотариал идорасига муро-
жаат этишларини сўраймиз.

Манзил: Жомбой тумани Сарой 
кўчаси, 15-уй.

* * *
Самарқанд шаҳрида хусусий ама-

лиёт билан шуғулланувчи нотариус 
Кадирова Мавлуда Туранбаевна нота-
риал идорасида марҳум Казимов Мух-
торга (1989 йил 18 февралда вафот 
этган) тегишли мол-мулк учун мерос 
иши очилмоқда. Шу муносабат билан 
меросхўрларнинг Кадирова Мавлуда 
Туранбаевна нотариал идорасига му-
рожаат этишларини сўраймиз.

Манзил: Самарқанд шаҳри Фир-
давсий кўчаси, 96-уй.

* * *
Ургут туманида хусусий амалиёт би-

лан шуғулланувчи нотариус Набиева 

Наргиза Қаҳрамоновна нотариал идо-
расида марҳум Саидмуродов Абдулло 
Сирожевичга (2020 йил 20 октябрда 
вафот этган) тегишли мол-мулк учун 
мерос иши  очилган. Шу муносабат би-
лан меросхўрларнинг Набиева Наргиза 
Қаҳрамоновна нотариал идорасига му-
рожаат этишларини сўраймиз.

Манзил: Ургут шаҳарчаси Наво-
ий шоҳкўчаси.

* * *
БЕКОР ҚИЛИНАДИ

Сотувчи Урунов Бахриддин Баходы-
рович ва сотиб олувчи Нодиров Умед 
Файзуллаевичлар ўртасида Самарқанд 
тумани Хўжа Аҳрори Вали маҳалласида 
жойлашган савдо дўкони биносининг 
50 фоизи учун «Ko‘chmas mulk savdo 
xizmati» МЧЖ Самарқанд вилоят фили-
алида 2013 йил 7 ноябрда ўтказилган 
тўғридан тўғри музокаралар ўтказиш 
йўли билан ташкиллаштирилган сав-
долар натижасида тузилган 445-сонли 
кўчмас мулкнинг олди-сотди шартнома-
сининг сотиб олувчидаги нусхаси ҳамда 
ушбу объект учун Самарқанд вилоят ер 
тузиш ва кўчмас мулк кадастри давлат 
корхонасининг Самарқанд туман фили-
алидан 2013 йил 19 декабрда берилган 
кадастр ҳужжатлари тўплами йўқолган-
лиги сабабли бекор қилинади.

* * *
Собиқ Сиёб туманидаги 3-сон кат-

талар таълим марказидан 1995 йилда 
Кодирбердиев Акобир Холикбердиевич 
номига берилган АО № 232147 рақамли 
ўрта маълумот тўғрисидаги шаҳодатнома 
йўқолганлиги сабабли бекор қилинади.

* * *
Оқдарё туманидаги 48-умумий ўрта 

таълим мактабидан 2003 йилда Джу-
раева Хаётхон Низамовна номига бе-
рилган U № 0516204 рақамли умумий 
ўрта таълим тўғрисидаги шаҳодатнома 
йўқолганлиги сабабли бекор қилинади.

* * *
Пайариқ туманидаги 6-умумий ўрта 

таълим мактабидан 2008 йилда Нор-
кулова (ҳозирда Рахимова) Зилола 
Равшановна номига берилган O`R-SH 
№ 0822898 рақамли ўрта маълумот 
тўғрисидаги шаҳодатнома йўқолган-
лиги сабабли бекор қилинади.

* * *
Окдарё туманидаги 45-сонли айрим 

фанлар чуқур ўрганиладиган ихтисос-
лаштирилган мактабдан 2020 йилда 
Маликов Саидазизхон  Абдиманнон 
ўғли номига берилган UM № 0517696 
рақамли умумий ўрта таълим тўғриси-
даги аттестат йўқолганлиги сабабли 
бекор қилинади.

* * *
Самарқанд шаҳридаги 7-ўрта мак-

табдан 1989 йилда Рахимов Навруз 
Эргашкулович номига берилган Б № 
293388 рақамли тўлиқсиз ўрта маълу-
мот тўғрисидаги гувоҳнома йўқолган-
лиги сабабли бекор қилинади.

* * *
Паст Дарғом автомобиль ва йўллар 

касб-ҳунар коллежидан 2020 йилда 
Мансуров Сардорхон Мамурхон ўғли 
номига берилган К № 5884172 рақамли 
диплом ва унинг иловаси йўқолганлиги 
сабабли бекор қилинади.

* * *
Тойлоқ туманидаги 13-ўрта мак-

табдан 1994 йилда Нормирзоева Ба-
хора Илхомжоновна номига берилган 
А № 644413 рақамли таянч маълумот 
тўғрисидаги гувоҳнома йўқолганлиги 
сабабли бекор қилинади.

* * *
Самарқанд ҳуқуқшунослик колле-

жидан 2020 йилда Ибрагимова Садоқат 
Хурсанбоевна номига берилган рўйхат 
рақами 405, К № 5599511 рақамли дип-
лом ва унинг иловаси йуқолганлиги 
сабабли бекор қилинади.

* * *
Самарқанд туманидаги 21-умумий 

ўрта таълим мактабидан 2003 йилда 
Хасанов Озод Абдухакимович номига 
берилган O`R-А № 1464053 рақамли 
ўрта маълумот тўғрисидаги шаҳодатнома 
йўқолганлиги сабабли бекор қилинади.

* * *
Самарқанд вилоят ер тузиш ва кўч-

мас мулк кадастри давлат корхонаси-
нинг Самарқанд шаҳар филиалидан 
Хакимов Мухсин Узоковичга қарашли 
Самарқанд шаҳри Кафтархона маҳал-
ласи Уйчи кўчаси 15-уй-жой учун бе-
рилган кадастр ҳужжатлари тўплами 
йўқолганлиги сабабли бекор қилинади.

* * *
Паст Дарғом тумани Чандир иқтисо-

диёт ва сервис касб-ҳунар коллежидан 
2018 йилда Мухторов Ҳусан Учқун ўғли 
номига берилган рўйхат рақами 741, К 
№ 5140341 рақамли диплом ва унинг 
иловаси йўқолганлиги сабабли бекор 
қилинади.

* * *
Нуробод иқтисодиёт ва сервис 

касб-ҳунар коллежидан 2014 йилда 
Ражабов Шохзод Шайхиддин ўғли но-
мига берилган К № 0231129 рақамли 
диплом ва унинг иловаси йўқолганлиги 
сабабли бекор қилинади.

* * *
Ургут туманидаги 41-умумий ўрта 

таълим мактабидан 2001 йилда Исмо-
илов Элдор Бегматович номига берил-
ган O`R-А № 1078615 рақамли ўрта 
маълумот тўғрисидаги шаҳодатнома 
йўқолганлиги сабабли бекор қилинади.

Бутун фаолиятини илм-
фан ривожига бағишлаган 
атоқли олим Самарқанд 
ветеринария медицинаси 
институтининг паразитоло-
гия ва ветеринария ишини 
ташкил этиш кафедраси 
профессори, ветеринария 
фанлари доктори Бўри Са-
лимов 86 ёшда вафот этди.

Б.Салимов 1935 йилда 
Навоий вилоятининг Хатир-
чи туманида туғилган. Ўрта 
мактабни битириб, 1954 
йилда Самарқанд қишлоқ 
хўжалик институти (ҳозир-
ги Самарқанд ветеринария 
медицинаси институти) ве-
теринария факультетига 
ўқишга кирди. 1959 йилда 
институтни муваффақиятли 
битириб, иш фаолиятини 
Ўзбекистон ветеринария 
илмий-тадқиқот инсти-
тутининг гельминтология 
лабораториясида кичик ил-
мий ходим сифатида бош-
лади. 1962 йилда мазкур 
илмий-тадқиқот институ-
тининг аспирантурасига 

қабул қилинди. Профессор 
Н.В.Баданин илмий-раҳ-
барлигида докторлик дис-
сертациясини муваффақи-
ятли ҳимоя қилди. 1974 
йилда Москва ветеринария 
ва биотехнология академи-
яси илмий кенгашида док-
торликни ёқлади.

Б.Салимов 1965-1979 
йилларда Ветеринария ил-
мий-тадқиқот институти 
гельминтология лаборато-
рияси мудири, 1982-1998 
йиллар Самарқанд қишлоқ 
хўжалик институти «Зооло-
гия ва табиатни муҳофаза 
қилиш» кафедраси мудири 
лавозимида фаолият кўрсат-
ди. 1999 йилдан умрининг 
охиригача институтнинг 
паразитология ва ветери-
нария ишини ташкил этиш 
кафедраси профессори ла-
возимида фаолият кўрсатиб 
келаётганди. 

2004-2012 йилларда ве-

теринария фанлари бўйича 
илмий даража берувчи ил-
мий кенгаш раиси сифати-
да кўп лаб фан номзодлари 
ва докторларининг етишиб 
чиқишида яқиндан ёрдам 
берди.

Профессор Б.Салимов 
етук олим сифатида гель-
минтология соҳасида катта 
илмий мактаб яратди. Олим 
раҳбарлигида 4 нафар фан 
доктори, 15 нафар фан 
номзодлари, 30 га яқин 
магистр лар тайёрланган. У 
киши 400 дан ортиқ илмий 
мақолалар, 2 та дарслик, 
4 та ўқув қўлланма, 4 та 
монография, 10 дан ортиқ 
тавсиянома ва муаллифлик 
гувоҳномалари муаллифи-
дир. 

Устоз Олий ва ўрта 
махсус таълим вазирли-
гининг «Энг яхши педагог 
тадқиқотчи» ҳамда Ўзбекис-
тон Республикаси Ветери-

нария ва чорвачиликни ри-
вожлантириш қўмитасининг 
«Олтин тулпор» танлови ғо-
либи бўлган.

Забардаст олим, фан 
фидойиси, профессор Бўри 
Салимовнинг порлоқ хоти-
раси фарзандлари, касбдош 
дўстлари ва шогирдлари 
қалбида ҳамиша сақланиб 
қолади.

САМАРҚАНД
ВЕТЕРИНАРИЯ
МЕДИЦИНАСИ

ИНСТИТУТИ
ЖАМОАСИ.

Бутун умрини Са-
марқанд транспорт 
соҳаси ривожига бағи-
шлаган мутахассис, 
ташкилотчи раҳбар Ўк-
там Ҳайдаров 63 ёшида 
вафот этди.    

Ў.Ҳайдаров 1958 йил 
9 декабрда Самарқанд 
шаҳрининг Панжоб 
маҳалласида туғилди. 
1966 йилда маҳалладаги 
7-ўрта таълим мактаби-
нинг биринчи синфига 
қадам қўйди. Мактабни 
тугатгач, илк иш фа-
олиятини шаҳардаги 
15-автобус паркида ҳайдовчиликдан 
бошлади. 

Ёшлигидан техникага қизиққан 
Ўктам ака севган соҳасини мукаммал 
эгаллашга қарор қилиб, 1979 йилдан 
Тошкент ирригация ва қишлоқ хўжа-

лигини механизация-
лаш муҳандислари инс-
титутида таҳсил олди. 
Мазкур олийгоҳни ту-
галлаган ёш мутахассис 
Самарқанд шаҳридаги 
«22-автобус саройи»да 
фаолиятини давом эт-
тирди. Дастлаб меха-
ник, колонна бошлиғи, 
бош муҳандис каби ла-
возимларда ишлади. 
Унинг касбига бўлган 
қизиқиши, ишга бўлган 
масъулияти ва меҳнатсе-
варлиги хизмат пиллапо-
ясидан поғонама-поғона 

кўтарилишига сабаб бўлди. 
Ўктам Шарипович меҳнат фаолияти 

давомида вилоят “Автойўловчитранс” 
бошқармасида бош муҳандис, 1993 
йилда 146-автосаройда, кейинчалик 
22- ва 14-автосаройларда директорлик 

қилди. 1999 йилга келиб фаолиятини 
Самарқанд шаҳар 25/14-автокарвони-
да директорнинг биринчи ўринбосари 
сифатида давом эттирди. Бу даврларда 
ўзини ташкилотчи ва масъулиятли раҳ-
бар сифатида намоён қилди.  

Унинг бу фазилатлари кейинчалик 
Каттақўрғон шаҳридаги 25/18-авто-
карвон бошлиғи лавозимида меҳнат 
қилганида ҳам асқотди. Одамларнинг 
оғирини енгил, узоғини яқин қилишга 
интилди. Юртимиз тараққиётига муно-
сиб ҳисса қўшиш, транспорт соҳасини 
ривожлантириш мақсадида “Суҳроб-
транс”, “Хуршедтранс” каби хусусий 
йўловчи ташиш жамоат транспорти 
корхоналарини ташкил этди. 

Устоз турмуш ўртоғи билан уч на-
фар фарзандни тарбиялади. Бугун Ўк-
там аканинг хонадонида фарзандлари 
қатори 8 набираси ҳам униб-ўсмоқда. 

Ўктам Ҳайдаров олижаноб, 
меҳнатсевар, очиқкўнгил инсон си-
фатида ҳамиша яқинлари хотирасида 
яшайди. 

БИР ГУРУҲ ДЎСТЛАРИ
ВА ЯҚИНЛАРИ.

Бўри САЛИМОВ 

Ўктам ҲАЙДАРОВ

Самарқанд давлат университети 
биология факультети жамоаси гене-
тика ва биотехнология кафедраси 
профессори Зафар Исмоиловга онаси

Фира ИСМОИЛОВАнинг
вафоти муносабати билан таъзия 
изҳор этади.

У 1961 йил 28 июнда Паст Дарғом тума-
нидаги Бухорий қишлоғида, зиёли оила-
да дунёга келди. Унинг болалиги қишлоқ 
болалари каби таассуротларга бой ўтган. Ёш 
Шавкатбой бошланғич синфда ўқиб юрган 
кезларидаёқ мактаб қошида ташкил этилган 
рус тили ва адабиёти фани тўгарагида фаол 
қатнашиб, рус ёзувчи ва шоирлари асарла-
рини мутолаа қила бошлади. Бунинг нати-
жасида рус тилини пухта ўрганиб, ҳар бир 
сўзни тўғри, аниқ талаффуз қилишга эриш-
ди. Мактабни битиргач, орзу ва қизиқишла-
ри уни Самарқанд давлат университетининг 
рус филологияси факультетига етаклади. 

Университетни тугатгач, илк меҳнат фао-
лиятини тумандаги 31-умумтаълим мактабида 
рус тили ва адабиёти фани ўқитувчиси вази-
фасидан бошлади. Ёш ўқитувчи болаларни 
дарсга қизиқтириш учун кўргазмали қуроллар 
ясаб, улардан мавзуга оид қўшимча материал 
сифатида фойдаланди, ҳар бир ўқувчининг 
диққатини ўтилаётган мавзуга жалб этишга 
ҳаракат қилди. Натижада, ўқувчиларда билим 
олишга иштиёқ кучайди. Шу боис устознинг 
бир соатлик дарс ишланмаси туман мактаб-
лари орасида оммалашди. У ўқувчиларга 
нафақат рус тилини, балки фалсафа, ҳуқуқ, 
мантиқ, тарихга оид китобларни ўқишни 
маслаҳат берди. Бунинг самараси ўлароқ, 
ўқувчилари туман, вилоят кўрик-танловла-
рида қатнашиб, фахрли ўринларни қўлга 
киритди. 

Кўп ўтмай Ш.Пўлатов мактабда маъри-
фат ва маънавият ишлари бўйича директор 
ўринбосари лавозимида ишлаб, бу вазифада 
устоз ўқувчиларнинг ахлоқий фазилатлари-
ни шакллантиришга эътибор қаратди. 

1993-2001 йилларда тумандаги 
48-умумтаълим мактабида директор вазифа-
сида иш бошлади. Ёш педагогларни танлов 
асосида ишга қабул қилиш анъанасини жо-
рий этди. Мактаб ўқувчиларининг дарсдан 
кейинги бўш вақтини намунали ташкил этиш 
мақсадида ўзбек қўл жанги санъати, бокс, 
муай-тай  спорт тўгаракларини очди. 

Ш.Пўлатов 2001-2007 йилларда 
33-умумтаълим мактабида директорлик ва-
зифасида фаолият юритди. Бу масканда ҳам 
устоз замон, мактаб, эртанги кун ташвиши 

билан нафас олди.
Мактабни давлат дастурига киритиб, 

тўлиқ капитал реконструкция қилишга ўз 
ҳиссасини қўшди. Натижада, эски бино 
ўрнида замонавий мактаб биноси қурилиб 
фойдаланишга топширилди.

Сўнгра у вилоят халқ таълими бошқар-
масида таълим муассасалари мутахассиси 
лавозимида ишлади. Вилоят умумтаълим 
мактабларида таълим-тарбия жараёнини 
яхшилашга, таълим тизимида халқаро ҳам-
корликни йўлга қўйишга, бошқарув тизими-
даги муаммоларни ҳал қилишга катта ҳисса 
қўшганлиги учун “Халқ таълими аълочиси” 
кўкрак нишони билан тақдирланди.

Бугун устоз Дилором ая билан беш на-
фар фарзанд, 12 нафар набиранинг камоли-
ни кўриб, бахтли ҳаёт кечирмоқда.

Маҳалладаги тўй-маракаларда доим 
фаол бўлиб, ободонлаштириш ва ҳашар 
ишларида ёрдам бериб келади. Тиниб-тин-
чимас устоз ўтган йили маҳалла қошида 
велоспорт тўгараги ташкил этди. Бугун ушбу 
тўгаракка ёшлар билан бирга 70 ёшдан ош-
ган кексалар ҳам қатнамоқда. 

Бугун ўзининг 60 ёшини қаршилаётган 
устозни дўстлари ва шогирдлари номидан 
табриклаймиз.

Юлдуз АМИРОВА,
Ўзбекистон Миллий университети 

талабаси.



4 2021-yil 15-iyun, seshanba, 
69 (23.505)-sonZarafshon HAMKASB XOTIRASINI YOD ETIB

MUASSIS:

«Zarafshon» va 

«Самаркандский 

вестник» 

gazetalari tahririyati 

mas’uliyati 

cheklangan 

jamiyati

Gazeta O‘zbekiston matbuot va axborot 
agentligining Samarqand viloyat matbuot va
axborot boshqarmasida 2012-yil 30-martda 

09-01 raqam bilan ro‘yxatga olingan.
Nashr 100. Indeks 438.

17 156 nusxada chop etildi. Buyurtma 427

MANZILIMIZ: 140100, Samarqand shahri, Ulug‘ Tursunov ko‘chasi, 80-uy,
Matbuot uyi.

Gazeta «Zarafshon» tahririyatining kompyuter bo‘limida sahifalandi.
«Noshir lux» MCHJ bosmaxonasida chop etildi.

Korxona manzili: Samarqand shahri, Spitamen ko‘chasi, 270-uy.
Bosishga topshirish vaqti: soat 18:30 da. Bosishga topshirildi: soat 19:00 Sotuvda narxi kelishilgan holda

Gazeta haftaning seshanba, payshanba va 
shanba kunlari chiqadi. Hajmi 2 bosma taboq, bichimi A-2

Bosh muharrir: Farmon TOSHEV Navbatchi muharrir:
A.SHERXOLOV.

Navbatchi:
Y.MARQAYEV.

Sahifalovchi:
B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56

BO‘LIMLAR:   (66) 233-91-57, 233-91-58, 233-91-59, 233-91-61

Вилоят ҳокимлигида 
респуб лика Давлат солиқ 
қўмитаси раиси Б.Парпиев 
билан вилоят тадбиркор-
ларининг учрашуви бўлиб 
ўтди. Учрашувда давлат 
солиқ хизмати раҳбари 
жорий йилдаги давлат 
солиқ сиёсатининг асосий 
йўналишлари, солиқ кодек-
си асосида берилаётган 
имтиёзлар, молиявий инқи-
розларнинг олдини олиш ва 
бартараф этиш юзасидан 
тушунтиришлар берди.

Вилоятда жорий йилнинг 
биринчи чорагида: 
- белгиланган корхона-
ларнинг товар ва хизмат-
лар экспорти 5 миллион 
655 минг АҚШ долларини 
ташкил қилди;
- инвестиция дастури 
доирасида 18 та лойиҳа 
бўйича 3663,6 минг доллар 
миқдорида инвестиция 
ўзлаштирилди;
- 18400 дан зиёд иш ўрни 
яратилди;
- 211,4 минг квадрат метр 
уй-жойлар фойдаланишга 
топширилди.

Вилоятда кореялик тадбир-
корлар билан ҳамкорликда 
7 та қўшма корхона фаолият 
кўрсатмоқда. Уларнинг 
жорий йил январь-апрель 
ойларидаги ташқи савдо 
айланмаси 730,7 минг АҚШ 
долларини ташкил этди.

Вилоятда 6 та журнал, 43 
та газета, 3 та телеканал, 
3 та радиоканал фаолият 
кўрсатмоқда.

Самарқанд давлат уни-
верситетини 309 нафар 
магистрант 1703 нафар 
бакалавр битирди.

Вилоят ғаллакорлари дав-
лат қабул пунктларига 314 
минг 281 тонна сара дон 
етказиб берди.

Жорий йилнинг биринчи 
ярим йиллиги якунларига 
кўра вилоятда:
- ялпи ҳудудий маҳсулот-
нинг ўсиши 8,2 фоизга;
- саноат маҳсулотлари 
ишлаб чиқариш ҳажми 15, 
9 фоизга;
- қишлоқ хўжалиги маҳсу-
лотлари етиштириш ҳажми 
1,3 фоизга;
- халқ истеъмоли моллари 
ишлаб чиқариш ҳажми 
23,8 фоизга;
- чакана савдо 15,6 фоизга;
- хизматлар кўрсатиш 17,7 
фоизга;
- пуллик хизмат кўрсатиш 
ҳажми 32, 9 фоизга кўпайди.

12 май куни Корея Республи-
каси Президенти  Ли Мён 
Бак Ислом Каримов ҳамроҳ-
лигида Самарқандга келди.

Вилоятда 51 минг 250 қути 
ипак қурти боқилди.

Вилоят мактаблари-
нинг 9-синфини 70606 
нафар, 11-синфини 14 
мингдан зиёд ўқувчи 
битирди.

Мустақиллик 
йиллари 

Самарқандда

2009 йил,
апрель

май

июнь

июль

2 0 2 12 0 2 1

19911991
С А М А Р Қ А Н Д

Биз – 27 нафар синфдошлар (23 йигит, 4 қиз) 
1964 йил Ургут туманидаги 41-ўрта мактабни 
битирдик. 6 июль куни аттестатимизни олдик, 9 
июль куни Асад, мен ва яна бир синфдошимиз 
Жаббор Тошкент сари йўлга тушдик. У пайтлар-
да бошқа шаҳарларга қатнайдиган автобуслар 
Самарқанднинг қоқ маркази – Регистон майдони-
дан жўнар эди. Ўша ердан бизни Мўминқул акам 
кузатиб қўйди. Қўнғизсифат, тахминан ўн-ўн беш 
ўринли автобус бўларди. Шу автобусда қишлоғи-
миздан Самарқанд шаҳрига бир неча марта кел-
ган эдик. Тошкентга ҳам шунақа автобус қатнар 
экан. Яна денг, у вақтда Самарқанддан Тошкент-
га эски йўл (Янгиер, Гулистон орқали) билан 
келинарди, ҳозирги трасса (халқ тилида бетонка) 
қурилмаган эди. Қўнғизсифат автобус соатига 40-
50 километр юрган бўлса керак-да, эрталаб йўлга 
чиқиб, қуёш парпара бўлганда, яъни кун ботарда 
Тошкентга келганмиз. Энди ўйлаб кўрсам ёзнинг 
узун кунида, жазирамада кун бўйи юрган экан-
миз. Бошқа шаҳарлардан келадиган автобуслар 
тўхтайдиган жой Тошкент вокзали ёнида экан.

Уч азамат автобусдан тушиб, атрофга алангла-
дик, гўё бошқа юртга келиб қолгандай. Трол-
лейбус бекатига бориб, 9-троллейбусга чиқдик. 
Чилонзорга шу троллейбус борар экан. Отамнинг 
жияни Эшназар ака Чилонзорда, Волгаград кўча-
сида яшар эди. У киши оиласи билан қишлоққа 
бориб турар, ўшанда манзилини бериб, бориш 
йўлларини тушунтирган эди. Эшназар ака элли-
гинчи йилларда Тошкентга келган, шу ерда оила 
қуриб, қандайдир ташкилотда ҳайдовчи бўлиб 
ишларди.

Қош қорайганда уч синфдош узун-қисқа 
бўлиб, Эшназар аканинг уйига кириб бордик. У 
киши тўрт қаватли уйнинг охирги қаватида икки 
хонали хонадонда яшар экан. Оилада беш жон – 
эр-хотин, икки ўғил, бир қиз – шу торгина уйда 
тураркан. Ўзбекнинг уйи тор бўлса ҳам кўнгли 
кенг бўлади. Эшназар ака, хотини Мактаб янга 
(икковини ҳам Аллоҳ раҳматига олган бўлсин) уч 
азаматни очиқ чеҳра билан кутиб олди. Дарҳол 
дастурхон ёзиб, “олинглар, узоқ йўлда оч қол-
гандирсизлар”, деб илтифот кўрсатди. Ҳолбуки, у 
шерикларимни танимайди. Чунки Асад қўшни Қо-
ратепа қишлоғидан, Жаббор эса тоғ тагидаги узоқ 
Зинак қишлоғидан. Мен уларни таништирдим. 
Эшназар ака ҳам, Мактаб янга ҳам бунга эътибор 
бермади, “сен билан келган бўлса, демак, жўра-
ларинг-да” деди бепарво...

Эртаси куни қайдасан ТошДУ деб, шаҳар 
кездик. У вақтда ТошДУ (ҳозирги ЎзМУ) ҳозир 
Тошкент давлат юридик университети жойлаш-
ган тарихий бинода экан. Сўраб-суриштириб 
Тошкент давлат университетини топиб бордик. 
Асад билан мен журналист бўлиш ниятида эдик, 
шу боис журналистика факультетига ҳужжат 
қабул қиладиган жойни қидирдик. Ундан-бундан 
сўраб билдикки, журналистика алоҳида факуль-
тет эмас, балки филология факультетида бир 
бўлим экан.

Қабул комиссиясига учрадик. У ерда ўтирган 
рус аёл папкамни очиб-очмай 286-форма қани, 
деди. Мана-ку, десак, йўқ, бу бўлмайди, шу ердан 
ўтасилар, деди совуқ оҳангда. У эшикда навбат, 
бу эшикда навбат. Қисқаси, бир ҳафталарда ҳуж-
жатларни тахладик.

Ҳужжат қабул қилувчи аёл ўз ишининг устаси 
экан. Ҳужжатларнинг ҳар бирини синчиклаб 
кўрди, бу жараёнда дам-бадам юзимга термулади. 
Айниқса, расмни кўраётганда менга узоқ тикилди. 
Хуллас, мен ҳужжатларимни топширдим. Навбат 
Асадга келди. Қабул қилувчи унинг папкасини 
очиб, эринмай, шошилмай барча ҳужжатларни 
бирма-бир, қайта-қайта кўрди. Сўнг Асадга қара-
ди: “Аттестатинг қани?” деди. “Ичида” деди Асад. 
Аёл кинояли кулди: “Нимани ичида? Кўз олдингда 
бирма-бир кўрдим, йўқ-ку, бошқа ҳамма ҳуж-
жат бор, жойида, аммо аттестат йўқ. Аттестатсиз 
ҳужжат қабул қилинмайди”. Шундай деб, қоғоз 
папкани Асадга тутқазди. Асаднинг кўзлари пир-
пиради, бир менга, бир қабул қилувчига қарай-
ди. “Жойни бўшат, бошқаларга халақит берма”, 
деди-да, орқамизда турган ўзимизга ўхшаб қоғоз 
папка қўлтиқлаган йигитни чақирди: “Қани, сен 
кел-чи...”

Иккаламиз шалвираб кўчага чиқдик. Асад ҳам, 
мен ҳам ўз хаёлимиз билан банд эдик. “Энди нима 
қилади? Қаерда йўқотган бўлиши мумкин? Ёки 
қишлоқда қолиб кетганмикин?” Шу хаёл билан 
Асадга юзландим. “Йўқ, олиб келганман... Кеча 
бир сира кўриб чиққан эдим ҳужжатларимни, бор 
эди”.

Аттестатни қидириб қайси эшикларга кирма-
дик. Кимларга учрашмадик. Сарсон-саргардон-

ликнинг чеки-чегараси йўқ, аммо натижа ҳам йўқ 
эди. Аслида бизнинг ўша пайтдаги ҳаракатлари-
миз мутлақо нотўғри, бефойда эканини биз қай-
дан билибмиз. Ким нима деса ишониб, тентираб 
юраверганмиз-да.

Ўша дамларни Асад кейинчалик “Бўсаға” деган 
эссесида қуйидагича тасвирлаган эди: “Тақдир-
ни қаранг:Ҳозирги Амир Темур хиёбонини кезиб 
юра-юра беҳисоб заҳматлар эвазига эришганим 
аттестатни арзимас парча қоғоз каби тушириб 
қўйибман. О, ўша лаҳзадаги ҳоли харобимни 
кўринг: бўғзимга пушаймон билан қоришиқ заҳру 
заққум ўкирик тиқилади-ю, қаники, зиғирча сут 
айласа!”

Охири аттестат топилишидан умид уздик. Асад 
қишлоққа қайтиб кетди. Сўраганларга “Маматқул-
нинг колхоз дафтарчаси бор экан, ҳужжатларини 
қабул қилди, менда колхоз дафтарчаси бўлмагани 
учун қабул қилмади”, дейишга келишдик. Аттес-
татни йўқотдим, дейишга юз чидайдими?!

Дарвоқе, Жаббор дўстимиз қайси институтга 
борди, ҳужжат топширдими-йўқми – ҳозир эсимда 
йўқ, бир нарса аниқки, у бир ҳафта-ўн кунларда 
қишлоққа қайтиб кетди. Кейинги йили Самарқанд 
давлат университетига ўқишга кирди.

... Куз кунларининг бирида Асадни мактаб-
га чақиришади. Бу ҳақда унинг ўзи қуйидагича 
ҳикоя қилган эди.

– Мактабга борсам директорнинг хонаси-
га кир дейишди. Эшикни тақиллатиб, рухсат 
сўрадим. Кирсам директоримиз Усмон Бурҳо-
нов беш-олти ўқитувчи билан ўтирган экан. 
Салом-аликдан кейин Бурҳонов “аттестатинг 
қани?” деди. Юрагим шувиллаб кетди. Бир зум 
нима дейишни билмай қолдим. У киши олдимга 
бир парча қоғозни қўйди-да, ўқи, деди. Кўзла-
рим жимирлаб ўқидим. Шундай сўзлар битилган 
эди: “Самарқанд область, Ургут районидаги 
41-ўрта мактаб директорига! Ўқувчиларингизга 
тайинланг, ҳужжатларини эҳтиёт қилиб юр-
син. Сизнинг ўқувчингиз Дилмуродов Асаднинг 
аттестати ТошДУ ҳовлисидан топиб олинди...” 
У ёғини ўқий олмадим. Юрагим гуп-гуп уриб, 
томоғимга бир нарса тиқилди, назаримда, кўзим 
ёшланди. Бошимни кўтара олмайман. Оғир суку-
нат чўкди. Бурҳонов жуда оғир-вазмин, мулоҳа-
зали, бағрикенг инсон эди.

– Тушунарлими? – деди сукунатни бузиб. – 
Кичкина боламассан-ку. Сен ҳам, Маматқул ҳам 
олтинчи-еттинчи синфда пайтларингдан газе-
таларга мақолалар ёзиб юрасилар. Сизлардан 
умидимиз катта. – Олдимга аттестатимни қўйди. – 
Бу воқеа сенга бир умрлик сабоқ бўлсин. Буёғига 
эҳтиёт бўл. Яхшиям инсофли, имонли одам топиб 
олипти... Тушундингми? – Унинг гапиришида зар-
рача койиш, дўқ-пўписа, таъна йўқ эди, оталарча 
меҳрибонлик билан, мулойим оҳангда тушунтир-
ди. Ўша топда ер ёрилмадики, ерга кирсам. Яна 
кимсан журналист бўлар эмиш... Тилим калимага 
келмайди, бош ирғайман, холос. Бошқа ўқитув-
чиларнинг ҳам бирортаси бир оғиз гапирмади. 
Бир-бирига қараб, жилмайиб туришарди.

Директор хонасидан қўлимда аттестат билан 
бир замбил лой бўлиб чиқдим. Уч-тўрт ой бити-
рув аттестатини қўлга олган куним билан ҳозир-
ги куним ер билан осмонча фарқ қиларди. Июль 
ойида аттестат олганимда қанчалар қувонган 
бўлсам, ҳозир қувончим ундан-да зиёда эди. Шу 
билан бирга уят ҳисси елкамни зилдай босарди. 
Уйга томон бир-бир босиб борар эканман, йиғи-
дан ўзимни тиёлмас, айни чоғда отамга қандай 
тушунтираман, деган хаёл миямни пармадек 
ўярди...

Асаднинг мустақил ҳаёти ана шундай кутилма-
ган саргузаштлар билан бошланган эди. У кейин-
ги йил ТошДУга ўқишга кирди...

Асад Дилмуродов катта ҳаёт йўлини босиб 
ўтди. У туман, вилоят, республика газеталари, 
журналлар таҳририятида, нашриётда, кинокомпа-
нияда турли лавозимларда ишлади, бир неча йил 
ўз даврида республиканинг бош нашри ҳисоблан-
ган “Совет Ўзбекистони” газетасининг Самарқанд 
вилояти бўйича махсус мухбири сифатида фао-
лият кўрсатди. Ўша йилларда долзарб муаммолар 
кўтарилган мақолалари эълон қилинди. Уларнинг 
бирига раҳмат эшитган бўлса, бошқаси учун 
дакки еди. Қандай ҳолат бўлмасин, ўз йўлидан, 
эътиқоди ва принципидан қайтмади у.

Асад журналистлик фаолияти билан ёзувчи-
ликни баравар олиб борди. Аниқроғи, ўзида ёзув-
чиликка мойил кучли эканини сезди ва асосий 
вақтини, истеъдодини шунга бағишлади. У вилоят 
мухбири бўлиб ишлаб юрган кезларида кўпроқ 
тарихий мавзуларда мақолалар ёзди. Шу боис 
унинг аксарият ҳикоялари, хусусан, романлари 

тарихий мавзуда. “Афросиёб”, “Гириҳ”, “Мезон 
буржи”, “Аланқува”, “Оқ аждар сайёраси” каби 
ҳикоя ва қиссалари, Маҳмуд Торобий, паҳлавон 
Муҳаммад ҳақидаги романлари бунга ёрқин ми-
солдир.

Мен Асаднинг бадиий асарлари, уларнинг 
ютуқ ва камчиликлари, ёзувчи маҳорати хусусида 
фикр юритмоқчи эмасман. Булар ҳақида адабиёт-
шунослар ёзишган ва ўйлайманки, Асад Дилмуро-
дов ижоди ҳали кенг тадқиқ қилинади. Фақат бир 
нарсани алоҳида таъкидлашни истардим, замо-
навий ўзбек адабиётида Асад Дилмуродовнинг ўз 
ўрни, ўз овози бор. Унинг ҳикоялари, айниқса, 
тарихий мавзудаги қисса ва романлари адабиёти-
миз хазинасидан муносиб ўрин олади. Бинобарин, 
Асад адабиётга, журналистикага виждон иши, деб 
қарар, ёзилаётган асар, ҳатто мақола ҳам, ҳажми 
ва жанридан қатъий назар, ўқувчига нимадир 
бериши, уни ўйлашга, фикрлашга ундаши лозим 
деган нуқтаи назар билан ёндашар эди. У ўзини 
қийнаб ишларди, ҳар бир жумла, ҳар бир сўз-
га масъулият билан қарар, луғат титкилашдан 
эринмасди. Асад Дилмуродовнинг “Фано дашти-
даги қуш”, “Хаёл чўғланиши”, “Ранг ва меҳвар”, 
“Маҳмуд Торобий”, “Паҳлавон Муҳаммад”, “Хил-
ват” каби китобларини ўқиган киши бунга амин 
бўлади, деб ўйлайман.

Собиқ иттифоқ даврида Ялта, Пицунда, Ду-
булта, Малаевка деган жойларда ёзувчиларнинг 
ижод уйлари бўларди. Ёзувчилар уюшмасининг 
“Литфонд” деган ташкилоти бўлиб, адибларга 
ўша ижод уйларига бориб дам олиши ва ишлаши 
учун йўлланма берарди (муддат 24 кун эди). Асад 
билан Пицундага бир неча марта борган эдик. 
Ўшанда гувоҳ бўлганман унинг ижодга нақадар 
масъулият билан қараганини. Аксарият ёзувчи-
лар, улар иттифоқнинг турли республикаларидан, 
шунингдек, хорижий мамлакатлардан келишарди, 
асосий вақтини Қора денгизда чўмилиш, сайр 
қилиш, теннис, биллиард, шахмат ўйнаш билан 
ўтказар, Асад эса хонага қамалиб олиб ижод би-
лан машғул бўларди.

Бир воқеа эсимда қолган. 
Асад билан Пицунда ижод 
уйида дам олаётган эдик. Бир 
куни катта ошхонада овқат-
ланиб ўтирсак олдимизга 
бир негр ёзувчиси рафиқаси 
билан келди-да, бизга таъ-
зим қила бошлади. Ҳамма 
бизга қарайди, биз эса гап 
нимада эканини тушунмай 
ҳайронмиз. Кейин қўлидаги 
қоғозни узатди. Ўқиб кўрсак, 
Ўзбекистон Ёзувчилар уюш-
маси бош қарувининг биринчи 
котиби Сарвар Азимов уни 
туғилган куни билан табрик-
лаб, телеграмма жўнатган 
экан. Бизни ўзбеклигимизни 
билиб қолиб, раҳмат айтаёт-
ган экан. Ижод уйидан кет-
гунимизча у бизни қаерда 
кўрса таъзим қилиб юрди.

Шунда биз Сарвар Азимовнинг юксак дипло-
матик маҳоратига, қамрови кенг раҳбарлигига, 
юзаки қараганда арзимас гапдай кўринган, аммо 
алоҳида эътибор талаб қиладиган ишлар орқа-
ли Ўзбекистон Ёзувчилар уюшмаси обрўйи ва 
нуфузини кўтарганига қойил қолдик. Чунки шу 
биргина мисол туфайли ўша ерда дам олаётган 
турли республикалардан келган юзлаб адиблар 
бизни таниди, Ўзбекистондан эканимизни бил-
ди. Ва, шу воқеа сабаб кўплаб ёзувчилар билан 
танишиб олдик. Жумладан, таниқли озарбойжон 
ёзувчиси Жалол Баргушад билан қадрдон бўлиб 
қолдик. У ҳам тарихий мавзуда романлар ёзгани 
учун Асад билан тез тил топишди. Жалол Баргу-
шад озарбойжонларнинг тарихий қаҳрамони Бо-
бак ҳақидаги “Суғурилган қилич” романини туҳфа 
қилди. Кейинчалик билдикки, ўшанда бояги негр 
ёзувчисига (афсуски, қайси мамлакатдан келгани, 
исм-фамилияси ёдимдан кўтарилган) фақат итти-
фоқ Ёзувчилар уюшмаси бошқарувининг биринчи 
котиби Георгий Марков ва Сарвар Азимовдан 
табрик телеграммаси келган экан...

... Асад укаларига, сингилларига (у оилада 
тўнғич фарзанд эди) жуда меҳрибон, улардан 
ёрдамини аямас эди. Айни чоғда укалари ҳам, 
айниқса, кичик укаси Неъмат унга меҳрибон эди. 
Ҳар йили Асаднинг туғилган кунида Тошкентга 
келарди. Қайсидир йили Асад китоби масаласи 

бўйича Москвада юрганида Неъмат унинг орқаси-
дан бориб акасини туғилган куни билан табрик-
лаган. Ҳолбуки, Москвадаги нашриёт ходимлари 
инжиқликларидан ранжиб юрган Асаднинг туғил-
ган куни ҳам ёдидан кўтарилган, шу боис меҳмон-
хонада хаёл суриб ётганида эшик шарт очилиб, 
укаси Неъмат кириб келганда тушимми-ўнгимми, 
деб ҳайрон қолгани рост. 

Ҳаёт ҳар доим бирдай силлиқ кечавермай-
ди. Инсоннинг бошига турли савдолар тушиши 
мумкин ва бундан ҳеч ким кафолатланмаган. Асад 
ҳам турли синовларни бошидан кечирди. Ота-она-
сидан айрилди, айниқса, аввал Исмат укаси, бир 
неча йил ўтиб Неъмат укаси вафот этгани Асадни 
кўп қайғуга солди. Бошқа ташвишлар ҳам бўлди. 
Ўзи бир неча марта турли операциялар столига 
ётди. Асаднинг иродаси кучли эди. Бу ташвиш-
ларнинг бирортасини бировга билдирмади, ҳеч 
кимга нолимади, ҳеч нарса бўлмагандай тутди 
ўзини, дардини қоғозга тўкди – ижод қилди. 
Одамлар орасида одатдагидай жилмайиб юрди. 
Шу боис унинг ташвишларидан хабар топганлар 
ҳам “нима бўлди” деб сўрашга журъат этмади.

Ҳа, унинг кичик жуссаси керак бўлганда 
тоғдай юкни кўтарди. Бу борада унга садоқатли 
умр йўлдоши Мавжудахон мададкор бўлди.

Шу ўринда Мавжудахон ҳақида икки оғиз 
гапирмасак инсофдан бўлмас. Зеро, ҳар қандай 
ижодкорнинг ижодий ютуқларида умр йўлдоши-
нинг ўрни беқиёс. Асад билан Мавжуда эллик йил 
бирга яшади. Шу ярим аср давомида улар ях-
ши-ёмон кунларни бирга ўтказди. Беш фарзанд-
нинг (икки ўғил, уч қиз) вояга етказиб, уй-жойли 
қилди. Кейин бир неча неваралари, ҳатто эвара-
лари тўйини кўрди. Шунинг ўзи катта бахт, албат-
та. Аммо ана шу бахтга эришиш осон кечгани йўқ. 
Аввал Самарқандда, кейин Тошкентдаги саргар-
донлик, уй-жой муаммолари, қўйингки, ҳар қан-
дай иродаси кучли одамни ҳам эзиб юборадиган 
турмуш ташвишларини бошқалар қатори бу оила 
ҳам бошидан ўтказди. Шундай мураккаб пайтлар-
да ҳам Мавжуда баъзи аёлларга ўхшаб нолимади, 
аксинча, Асадга далда берди, зарур бўлганда 
рўзғор бутлигига ҳисса қўшиш чораларини кўрди.

Менинг назаримда Мавжуда Асаддан ҳам 
иродалироқ кўринади. Қачон қараманг кулиб 
туради. Уни кўрган одамнинг кайфияти кўтари-
лади. 2019 йил январь ойида Асад автоҳалокатга 
учради. У кўчани кесиб ўтаётганда машина уриб 
кетган. Мия чайқалган, бир неча қовурға, оёқ 
синган. Кўргани борганимизда ўзини билмас эди. 
Афсуски, шу ҳолича кетди, қайта ўнгланмади. Бу 
Мавжуда учун катта йўқотиш эди. Бу фожеадан 
Мавжуда ўзига келиб улгурмай унинг бошига яна 
бир оғир мусибат тушди. Ўша йили кузга бориб 
катта ўғли Ҳусан оламдан ўтди. Фарзанд доғини 
ҳеч кимга кўрсатмасин. Орадан кўп ўтмай Мавжу-
данинг ўзи шифохонага тушди, операция бўлди. 
Хабар олгани борсак, кулиб, ҳазил-ҳузил қилиб 
ётипти. Ёнида қизи Нилуфар. 

Инсон ҳамма нарсага кўникар экан. Турмуш 
ўртоғи ва ўғлидан айрилиш азобини, боз усти-
га беморлик дардини чекиб ётган Мавжуда яна 
бир оғир синовга дуч келди. Ё Аллоҳ бу дардлар 
етмагандай 2021 йил февралда кичик ўғли Тоҳир 
коронавирусдан вафот этди. Икки йил ичида Мав-
жуда турмуш ўртоғидан, икки ўғлидан айрилди. 
Ҳеч кимнинг бошига солма бундай кўргиликни, 
Аллоҳим! Дард берган Аллоҳ шифосини ҳам бера-
ди деганларидек, ташвиш, синов юборган Аллоҳ 
солиҳ бандаларига сабр-бардош ҳам берар экан. 
Тоҳирнинг вафотидан кейин фотиҳага бориб, 
Мавжуда билан суҳбатлашганимда бунга амин 
бўлдим. Унга таскин-далда бераману ўзим базўр 
гапираман, томоғимга нимадир тиқилгандай ово-
зим хаста чиқади. Сал шамоллаган эдим, дейман 
баҳона қилиб. Аллоҳдан Мавжудага сабри жамил 
тиладим, ўзига, қизларига, куёвлари-ю келинла-
рига, невара-ю эвараларига узоқ умр, сиҳат-сало-
матлик тилаб, дуо қилдик...

Асад ғоят камтар, камсуқум эди. Ўзини кўз-кўз 
қилишни, ижоди билан мақтанишни хушламасди. 
Афсуски, бизнинг замонамизда ҳақиқий камтар-
лик фазилатдан кўра қусурга айланиб бораётган-
га ўхшайди.

Менинг сенсираб гаплашадиган ягона дўстим 
Асад Дилмуродов умрининг охиригача ўзлигини 
йўқотмади, қайси жойда, қанақа лавозимда ишла-
масин тўнини ўзгартирмади. Мактабда ўқиб юрган 
кезларимиз у қандай беғубор, очиқ кўнгил бўлган 
эди. Умри давомида шу фазилатини йўқотмади. 
Ундан йигирмадан зиёд китоблар қолди. Қисса ва 
ҳикоялари рус тилида Москвада катта тиражда 
нашр этилди. Асарлари рус, украин, қозоқ, тожик, 
турк, уйғур тилларига таржима қилинган. Лекин 
Асад бу ҳақда ҳеч кимга мақтангани, оламга жар 
солгани йўқ.

Ўзи ҳаётда қандай сокин, вазмин бўлса, асар-
лари ҳам шундай сокин, салмоқли эди. Унинг ҳаёт 
ва ижод услуби шунақа эди-да.

Дарвоқе, Асад Дилмуродов Ўзбекистон Респуб-
ликасида хизмат кўрсатган маданият ходими 
унвони билан тақдирланган эди. Шу хушхабар-
ни эшитиб қутлагани борганимизда ўзига хос 
жилмайиш билан “бизнинг ишимиз ёзиш, у ёғини 
мутасаддилар ўзлари билишади, раҳмат”, деган 
эди камтарлик билан.

Ва, ниҳоят, Асад истеъдодли адиб бўлиши би-
лан бир қаторда ғоят дилкаш суҳбатдош, беназир 
улфат эди. Биз – унинг дўстлари Асаднинг суҳба-
тига тўймас эдик... Ҳамон уни соғинамиз, дилтор-
тар суҳбатларини қўмсаймиз... Аллоҳ охиратини 
обод қилсин. Омин!

Маматқул ҲАЗРАТҚУЛОВ.

Асад менинг сенсираб гаплашадиган ягона дўстим эди.
Асад билан ўн бир йил бир синфда ўқиган эдик.
Асад билан Тошкентга бирга келган эдик...
Келинг, гапни шундан бошлай қолай.

УНИ СОЂИНАМИЗ, 
СУЌБАТИНИ 
ŠЎМСАЙМИЗ


